
						Oddi ar Wicidestun

					

					


					
					
					Prawfddarllenwyd y dudalen hon


A throi o'r ddau yn ebrwydd

Bob, un i ben ei faes;

A phawb a'i lygaid ar y fan,

Fe glywid oergri laes.



Carlamodd meirch y ddeuwr,

A sŵn eu rhuthr yn fawr;

A syrthio a wnaeth yr heriwr dros

Bedrain ei farch i lawr.



O'r adail lle'r eisteddai

Holl arglwyddesau'r llys,

Derbyniodd Owain faneg wen

O ddwylo Nest ferch Rhys.



A gwelodd Nest yn cynnau

Yn llygaid Owain serch,

Ac yntau yn ei llygaid hi

Ofnadwy gariad merch.






II.





"Ha! Owain ap Cadwgan,

Pa beth a weli di?

"Dros donnau môr Iwerydd draw,

Fy ngwlad a welaf i."



Ai yn y wlad a weli

Mae'r ferch a geri di?'

"Cawn galon llawer rhiain dlos,

Ond gwell ei haros hi."

